
GOUVÈNÈ CUOMO ANONSE PATENARYA ANT TASTE NY AK AMTRAK POU 

PWOMOUVWA PWODWI BWASON & MANJE NEW YORK YO BAY PASAJE YO 
 

Vwayajè Entènasyonal Yo Ak Sila Yo Ki Soti Deyò Eta a Kapab Pwofite Kounye a 
De Bon Jan Pwodwi New York Yo Ke Yo Ofri Nan Tren K’ap Vwayaje Nan Ak 

Atravè Destinasyon Vil New York, Toronto, Montreal, Niagara Falls ak Rutland, 
nan Vermont  

 
Amtrak Estime Ke Gen 1 Milyon Pasaje Ki Pran Wout Tren Yo Chak Ane 

 
 
Gouvènè Andrew M. Cuomo te anonse jodi a ke Taste NY ap fè patenarya ak Amtrak 
pou kapab pote pwodwi ki fabrike New York pou vwayajè yo ki alafwa ap viv nan eta ak 
an deyò eta, ak pou sila yo k’ap vizite nou ki soti tout kote nan mond lan. Atravè 
pwogram pilòt Taste NY lan, pasaje Amtrak yo k’ap vwayaje nan destinasyon atravè Eta 
New York yo – Vil New York, Niagara Falls, Buffalo, Rochester, Syracuse ak Albany – 
epi an deyò New York rantre epi soti nan Toronto, Montreal ak Rutland, nan Vermont, 
yo kapab pwofite kounye a de bwason fabrike ak bonbon ke yo pwodwi onivo lokal sou 
tren Amtrak ke yo chwazi yo. 
 
“Konpayi New York yo pwodwi kèk nan pi bon manje ak bwason ki genyen tout kote, epi 
atravè pwogram Taste NY lan, bon jan pwodwi sa yo ap gen deplizanpli ekspozisyon 
atravè eta a ak nan mond lan,” se sa Gouvènè Cuomo te deklare. “Nouvo patenarya 
enteresan sa vle di ke anviwon 1 milyon moun ki ap vwayaje sou liy Amtrak sa yo pral 
kapab eksperimante pou tèt pa yo kèk nan pi bon pwodwi yo ke New York gen pou ofri.” 
 
Pou lanse nouvo patenarya sa, atik bwason ak manje New York yo pral disponib nan 
machin bonbon yo nan 13 tren New York. Amtrak estime ke gen anviwon 1 milyon 
pasaje k’ap vwayaje sou wout sa yo chak ane. 
 
Lansman inisyal pwogram lan gen ladan bar KIND yo (Manhattan, NYC), Always Bagels 
(Bohemia, Long Island), yogurt Chobani (New Berlin, Rejyon Sid Tier), gato kafe Sweet 
Sam’s yo (Bronx, NYC) Brooklyn Defender IPA (Brooklyn, NYC), Ommegang Witte 
Wheat Ale (Cooperstown, Mohawk Valley) ak Nine Pin Cider (Albany, Rejyon Capital). 
 
Pwodwi Taste NY yo pral disponib nan tren Amtrak ke nou pral site la yo:  

 Maple Leaf (63/64), ak sèvis ale retou ant Vil New York - Niagara Falls - 
Toronto. 
 



 Adirondack (68/69), ak sèvis ale retou ant Montreal - Albany - Vil New York. 
 

 Empire Service (280/281/283/284/288), ak sèvis ale retou ant New York - 
Albany - Syracuse - Rochester - Buffalo - Niagara Falls. 
 

 Ethan Allen Express (290/291/292/293), ak sèvis ale retou ant Rutland - Albany 
- New York. 

 
 
Tom Hall, ki se Vis Prezidan Sèvis Kliyantèl Amtrak lan, te deklare, “Amtrak kontan 
pou li travay ansanm ak Gouvènè Cuomo ak Eta New York lan pou bay atik bwason ak 
manje ki pwodwi onivo lokal pou sèvis kafe nan tren Empire Service yo. Pwogram sa 
pral ede amelyore eksperyans kliyan pou pasaje nou yo nan bay nouvo chwa manje epi 
ki amelyore pandan l’ap mete aksan tou sou kèk nan gwo biznis ki baze New York yo 
k’ap ede devlope ekonomi Eta a.” 
 
Richard A. Ball, ki se Komisè Agrikilti Eta a, te deklare, “Pandan twa lane ki sot 
pase yo, inisyativ Taste NY Gouvènè Cuomo an te fè pwomosyon san presedan pou 
pwodiktè agrikòl klas mondyal eta yo, epi li te ede ranfòse ekonomi lokal yo nan chak 
kwen nan eta a. Atravè nouvo patenarya kle sa yo ansanm ak nouvèl lokalite yo ke y’ap 
ajoute toutan, plis konsomatè ke anvan ap goute sa ke New York gen pou ofri. Nou 
kontan anpil pou nou fè ekip ansanm ak Amtrak epi nou espere etann patenarya sa nan 
fiti pou ke vwayajè yo kapab goute pwodwi inik New York yo ke y’ap fè atravè Eta a.” 
 
Gavin Landry, ki se Direktè Ekzekitif Divizyon Touristik Empire State 
Development lan, te deklare, “Chak ane, gen dè santèn milyon vizitè ki avantire nan 
chak rejyon vakans New York yo, epi pote kontribisyon ki enpòtan nan ekonomi lokal yo 
atravè Empire State. Gouvènè Cuomo konprann enpòtans endistri touristik lan epi li te 
pran angajman istorik pou ede li devlope pou vin tounen yon pyès fondamantal nan 
ekonomi nou an ke li se jounen jodi a, ak yon enpak ekonomik de plis pase $100 milya 
chak ane. Nan ekspoze epi pataje pi bon manje ak bwason yo ke New York gen pou ofri 
atravè nouvo patenarya ant Taste NY ak Amtrak sa, nou pral ap bay pi plis vwayajè 
ankò yon rezon pou di, ‘Mwen renmen New York!’” 
 
Alejandro del Peral, ki se Pwodiktè Sidr epi Kofondatè Nine Pin Cider Works, te 
deklare, “Atravè lidèchip Gouvènè Cuomo an ak Taste NY, vwayajè yo kapab bwè 
kounye a ji pòm New York yo nan Amtrak. Kit se nan Rejyon Lwès New York lan, oswa 
atravè Hudson majestye an atravè Hudson Valley an, oswa nan nò atravè Adirondacks, 
opòtinite pou genyen sidr Nine Pin ki te ranpòte prim lan se yon vrè onè pou sidri nou 
an. Antan ke premye fèm sidri New York lan, Nine Pin kontan anpil pou li ede lanse 
patenarya sa ant Taste NY ak Amtrak.” 
 
Eduardo Estrella, ki se Chèf Ekzekitif Kont Sweet Sam’s yo, te deklare, “Nou te 
antre nan biznis sa depi 20 an paske nou te kwè ke si nou itlize pi bon engredyan yo 
nan pwodwi nou yo ke nou pa ka fè move chwa. Sweet Sam’s kontan anpil pou li fè pati 
inisyativ Taste NY lan epi poutèt li gen yon patnè distribisyon tankou Amtrak ki te pèmèt 



nou jwenn opòtinite pou entwodwi bon jan kalite pwodwi nou yo, tankou gato an stil 
myèt New York nou an, bay dè santèn milye vwayajè yo chak ane. Nou se sa ki jwenn 
nesans nan New York, epi ki grandi epi ki kwit ak fyète nan Bronx lan. Kounye a nenpòt 
kote vwayajè yo kapab ale yo ka eksperimante yon Goute nan New York sou tout wout 
lan.” 
 
Tony Pariti, ki se Prezidan Always Bagels, te deklare, “Always Bagels se yon 
konpayi pwopriyete prive ki t’ap fè “Old Fashioned Boiled Bagels” pandan 37 lane. 
Angajman nou anvè ekselans te pèmèt nou bay Amtrak ansanm ak tout lòt kliyan nou 
yo nan New York pi bon pen kwit otantik posib yo. Nou onore pou nou fè pati pwogram 
Taste NY lan.” 
 
Nouvo patenarya sa ajoute sou siksè k’ap agrandi an pou inisyativ Taste NY lan, ki 
kounye a nan plis pase 50 lokalite atravè tout eta a. Ane sa sèlman, Taste NY te ajoute 
yon nouvo bistro nan Javits Center nan Vil New York, yon nouvo espas mache nan 
Lock E-13 Living History Rest Area ki nan Mohawk Valley, yon Taste NY Café nan West 
Bathhouse ki fèk fin renouvle an nan Jones Beach, ak Taste NY Bar lan nan Nikon lan 
nan Jones Beach Theater nan Long Island. Yo kapab jwenn Pwodwi New York yo ke yo 
pwomouvwa anba mak Taste NY lan nan santral vwayaj majè yo, zòn espò ak amizman 
yo, ak atravè pak Eta New York yo. Atravè envestisman pèmanan Gouvènè Cuomo an 
nan pwogram lan, montan lavant brit patisipan Taste NY yo te triple soti 2014 rive 2015, 
epi yo prevwa ke lavant yo ap double ane sa. 
 
Enfòmasyon sou Amtrak® 
Amtrak – America’s Railroad® – li dedike nan mwayen mobilite ki sekirize epi ki fyab, 
antan ke founisè sèvis tren pasaje ant vil yo nan nasyon an ansanm ak operatè tren a 
grand vitès li an. Ansanm ak patnè leta ak vwayajè nou yo, nou fè moun, ekonomi ak 
nasyon an vanse devan, nan pote plis pase 30 milyon pasaje Amtrak pou chak ane 
pandan senk ane ki sot pase la yo. Fòmèlman koni antan ke National Railroad 
Passenger Corporation, Amtrak gouvène pa yon komite direktè yo ki gen 10 manm, nèf 
ladan yo nonmen pa Prezidan Etazini an ak CEO Amtrak lan. Anthony R. Coscia se 
prezidan komite an epi Jeffrey R. Moreland se vis prezidan. Amtrak opere plis pase 300 
tren chak jou – ak vitès ki rive jiska 150 mph (241 kph) – ki konekte plis pase 500 
destinasyon nan 46 eta, Distrik Columbia ak twa Pwovens Kanadyèn. Enfòme ou pi plis 
nan Amtrak.com oswa rele nan 800-USA-RAIL pou orè, tarif ak lòt enfòmasyon. Tcheke 
nou nan blog.Amtrak.com, Renmen nou sou Facebook.com epi Swiv nou sou Twitter 
@Amtrak.  
 
Enfòmasyon sou Taste NY 
Taste NY se yon inisyativ ke Gouvènè Cuomo te lanse nan 2013 pou pwomouvwa 
endistri manje ak bwason New York. Li sipèvize pa Depatman Agrikilti ak Mache yo epi 
li te kreye opòtinite pou pwodiktè lokal yo montre pwodwi yo nan prèske senk douzèn 
lokalite toupatou nan eta ak nan plis pase twa douzèn gwo aktivite piblik, tankou Gwo 
Fwa Eta New York lan (Great New York State Fair). Pwogram nan te ouvè lokalite tou, 
tankou magazen, kafe, ak ba nan arè repo Thruway yo sou otowout yo nan eta, nan pak 
eta yo, ak nan lòt gwo destinasyon touristik yo, ak lokal espò ak amizman yo, sa ki 

http://www.amtrak.com/home
http://blog.amtrak.com/
https://www.facebook.com/Amtrak
https://twitter.com/Amtrak


pèmèt kliyan yo achte pwodwi lokal epi ki fabrike nan Eta New York. Anviwon 1,100 
konpayi lokal te patisipe nan opòtinite sa yo, epi relye pi plis pwodwi ak mache manje 
ak bwason eta yo k’ap grandi yo ak konsomatè yo ki soti toupatou nan mond lan. Pou 
jwenn plis enfòmasyon sou Taste NY, ale sou sitwèb www.taste.ny.gov. Konekte ak 
Taste NY sou Facebook, Twitter, Instagram ak Pinterest. 

